
O PLAN SECTORIAL DE ORDENACION
DO LUTORAL UNHA APROXIMACION

AMBIENTAL

llla de Vilagarcia.

Xa a Lei 22/1988, de costas, sinala-
ba no seu preambulo que “ante a simul-
taneidade dunha grande presion de usos
e a falta dunha lexislacién adecuada, os
feitos evidencian que Espafia é un dos
paises do mundo onde a costa, no aspec-
to de conservacidn do medio, estd mdis
gravemente ameazada, € hora € xa de
pofier fin ao seu grave e progresivo dete-
rioro e ds alteracions irreversibles do seu
equilibrio”

Daquela a hoxe a situacion non ten
mellorado, e non foi, desde logo, por
falla de lexislacion. Recordemos, ao res-
pecto, que a Lei de Costas, -ademais de
definir e obrigar a delimitar un dominio
publico maritimo-terrestre-, establece,
por un lado, unha zona de servidume de
100 m con importantes limitacions de
usos (que incltuen a prohibicion de “edi-
ficacions destinadas a residencia e habi-
tacion”) e, por outro, unha zona de
influencia de 500 m na que non cabe
permitir a “formacion de pantallas
arquitectonicas ou a acumulacion de
volumes” (artigo 30).

Veu logo a Lei 9/2002 na que se
define e delimita unha zona de 200 m
como solo rustico de especial proteccion
de costas no que especialmente se pro-
hiben os “usos residencias e industriais”
e que considera que a urbanizacion na
franxa dos 500 m desde a beira do mar
afecta a intereses autonomicos deben-

do, polo tanto, contar con autorizacion
da Xunta. A maiores destas disposicions,
a transitoria oitava da Lei obrigaba ao
goberno a presentar no prazo de un ano
o documento das Directrices de Ordena-
cion do Territorio (DOT) e no prazo de
dous anos o Plan Sectorial de Ordena-
cion do Litoral (POL).

Coa publicacion da Lei de medidas
urxentes e a suspension nos concellos
costeiros de todos os procedementos de
urbanizacion na franxa litoral de 500 m,
a Xunta pofiia en marcha a redaccién do
Plan de Ordenacion do Litoral (con 3
anos de retraso) e iniciaba o camifio
para corrixir este deterioro do litoral tan
reiteradamente denunciado. Tratase dun
Plan sempre complexo e mais ainda
cando se parte dunha situaciéon tan
degradada e duns planeamentos muni-
cipais que tefien cedido & especulacion
boa parte do seu litoral.

Daniel Lopez Vispo

Desde este deterioro actual, cuns
planeamentos municipais non adapta-
dos e cunha practica urbanistica tan
pouco respectuosa coa lexislacion,
moito é o que lle hai que pedir a este
Plan de Ordenacion do Litoral. Teremos,
pois, que estar atentos a version defini-
tiva.

Desde ADEGA, sen deixar de recofie-
cer que hai nel alguns aspectos positi-
vos, cremos que este plano é mais orien-
tativo que dispositivo e, neste sentido,
incoherente co seu caracter de preva-
lencia sobre o ordenamento municipal.
Ao noso entender, contén escasas dispo-
sicions de obrigado cumprimento, e
abondan, sen embargo, obxectivos e cri-
terios que incluso chegan a ser menos
esixentes que a propia lexislacion secto-
rial efou que a mesma Lei do solo, ata o
punto de terse que someter, sen restri-
cion algunha, as determinacions doutros
Planos Sectoriais e seguir, pois, consen-
tindo parques edlicos no litoral e insta-
lacions acuicolas en Rede Natura.

Desde o eido ecoloxista, ao menos,
habera que facer un grande esforzo de
analise no periodo de consulta publica;
e desde a Conselleria de Medio Ambien-
te, Territorio e Infraestruturas habera
que mostrar disposicion ao dialogo para
poder facer deste planeamento un rigo-
roso marco legal desde o que ordenar
racionalmente o noso litoral, escapando
as presions especulativas. Os preceden-
tes, -coa lei 2/2010 recentemente apro-
bada, co desmantelamento funcional da
Axencia para a Proteccion da Legalidade
Urbanistica, coa politica de legaliza-
ciéns anunciada ou con tanta insisten-
cia na recuperacion de Tourifian para
Pescanova-, cos que arranca este POL
non son, por certo, nada bos. Agarde-
mos, a pesar de todo, que a vontade da
Administracion comece a demostrarse
mantendo a suspension cautelar ou
moratoria dos 500 metros, a partir do 15
de maio e ata que se aprobe o POL.

